MINUTI


KAMRA TAD-DEPUTATI


L-ERBATAX-IL PARLAMENT


KUMITAT PERMANENTI DWAR IL-KONTIJIET PUBBLIĊI


LAQGĦA NRU 83


L-Erbgħa, 18 ta’ Marzu, 2026

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fis-2.18 p.m. 

L-Onor. Darren Carabott, President tal-Kumitat, ippresieda.

PREŻENTI

L-Onor. Ramona Attard, l-Onor. Glenn Bedingfield, Segretarju Parlamentari għall-Indafa Pubblika, l-Onor. Graham Bencini, l-Onor. David Agius (sostitut tal-Onor. Mario de Marco), l-Onor. Naomi Cachia (sostituta tal-Onor. Amanda Spiteri Grech), u l-Onor. Edward Zammit Lewis (sostitut tal-Onor. Alex Muscat)  kienu preżenti.

TALBA

L-Iskrivana qalet it-talba.

MINUTI

Il-Minuti tal-Laqgħa Nru 82, li saret fl-4 ta’ Marzu 2026,  ġew ikkonfermati.

KORRISPONDENZA 
 
Email datata 10 ta’ Marzu 2026, mibgħuta mill-Uffiċċju Nazzjonali tal-Verifika, b’informazzjoni mitluba mill-Kumitat fil-laqgħa preċedenti. (Dok. 241) 

Il-Kumitat qabel li minn din il-korrispondenza kellha tiġi ppubblikata biss l-email mibgħuta mill-Uffiċċju Nazzjonali tal-Verifika, mingħajr l-annessi.  Għar-rigward tar-rapport ta’ Grant Thornton, il-Kumitat qabel li jibgħat jitlob lis-Segretarju Permanenti fil-Ministeru għall-Kultura, Artijiet u Gvern Lokali, jawtorizza lill-Kumitat sabiex jippubblikah.


INVESTIGAZZJONI FUQ IR-RAPPORT MAĦRUĠ MILL-UFFIĊĊJU NAZZJONALI TAL-VERIFIKA F’AWWISSU 2025 BL-ISEM THE GOVERNMENT’S RESCISSION OF RESTRICTIONS ON THE SITE OF THE FORTINA HOTEL – KONTINWAZZJONI TAL-PREŻENTAZZJONI MILL-UFFIĊĊJU NAZZJONALI TAL-VERIFIKA (Dok. 234)

Il-Kumitat irriżuma din il-preżentazzjoni mill-4 ta’ Marzu 2026.

Is-Sur Charles Deguara, is-Sur Noel Camilleri, u s-Sur Keith Mercieca, Awditur Ġenerali, Deputat Awditur Ġenerali, u Assistent Awditur Ġenerali, rispettivament, ġew mistiedna jingħaqdu madwar il-mejda tal-Kumitat.

Waqt id-diskussjoni l-Kumitat talab li tiġi pprovduta din l-informazzjoni:

· Jekk l-Uffiċċju Nazzjonali tal-Verifika staqsiex lill-Awtorità tal-Artijiet u lil Grant Thornton għal kopji ta’ emails li kienu ntbagħtu lilhom miċ-Chairman tal-Awtorità tal-Artijiet dwar ir-rapport ikkummissjonat;
· Kopja tal-letter of engagement mill-Awtorità tal-Artijiet lil Grant Thornton,  datata 5 ta’ Marzu 2019; 
· Kopja tad-dokument li permezz tiegħu ngħatat l-awtorizzazzjoni mill-OPM lill-Grant Thornton għall-ħlas tar-rapport; 
· Mil-liema uffiċċju fl-OPM effettivament sar il-ħlas għar-rapport;
· Lil min, min-naħa tal-Awtorità tal-Artijiet, staqsa l-Uffiċċju Nazzjonali tal-Verifika sabiex isir jaf kif ir-rapport ikkummissjonat mill-Awtorità spiċċa għand terzi privati; u
· L-iskambji li saru bejn l-Awtorità tal-Artijiet u l-Ministeru dwar il-proċess tad-drafting tar-rapport.

Fl-3.52 p.m. ġiet fi tmiemha l-preżentazzjoni tal-Uffiċċju Nazzjonali tal-Verifika dwar dan ir-rapport.

Il-Kumitat qabel li jagħmel laqgħa informali sabiex jiddiskuti l-lista tax-xhieda għal din l-investigazzjoni.

Qabel aġġorna l-Kumitat, il-Membri ngħaqdu maċ-Chairman sabiex jirringrazzjaw lis-Sur Charles Deguara, Awditur Ġenerali, u lis-Sur Noel Camilleri, Deputat Awditur Ġenerali, tas-servizz tagħhom, issa li kien kważi wasal fi tmiemu t-terminu uffiċjali tagħhom.  

Fl-4.01 p.m. iċ-Chairman aġġorna l-Kumitat.

